
prentsa txostena 10/07/28

piratenastenagusia ´10
Aurkezpena

Arraunean pixkanaka, eta hala moduz, hasi ginen duela ZORTZI URTE. Denbora igaro da eta arraunean segitzen dugu, norabide finko batekin. Donostiako Aste Nagusia herrikoi eta parte hartzailea izatea nahi dugu, dagoeneko neurri batean lortu duguna. Itsasoa, ordea, zabala da eta gure gunea aurkitu nahi dugu hiri bezala ikusten duten, eta herri gisa sentitzen dugun Donostian. Euskalduna, parte hartzailea, parekidea eta irekia. 

 
Gure egitasmoaren lemazain eta arraunlariak, urtetik urtera babesa eskaintzen diguten herritarrak dira. Umeak, gazteak eta helduak. Adin tarterik ez dago pirata izateko, eta guztien parte hartzea ilusioz ikusten dugu. Ilusioz eta bihotzez eskertzen diegu. Baina aurrera egin behar da, eta horretarako badugu piraten estrategia. Hain justu, azken abordaiaren garapena ikasturte berriarekin batera itsasoratu, plazaratu eta zabalduko dugu.

Arraunean gutxinaka, piratok urtero pausu berriak ematen joan gara. Aurten, trinitate plazan lehorreratuko gara aste nagusi guztian zehar La Flamenka gunean. Astelehenetik ostiralera gure egitaraua bertan zentratuko dugu. Goizean eguneko egitarauaz gain, umeentzako jolasak, taloak… eskainiko ditugu. Arratsaldean, egun bakoitzerako egitaraua eta afariak. Guneak ematen digun aukera aprobetxatu nahi izan dugu eta eskaintza musikal zabal bat prestatu dugu gauero donostiako pirata guztiontzat. Hala ere, egitaraua hurrengo astean egingo dugun prentsaurrekoan zehaztasun gehiagorekin zabalduko dugu.

Urtero egin ohi dugun eta arrakasta handia duen kontzertu piratarekin hasiko dugu Aste Nagusia. Asko dira Trinitate plazatik pasa diren izen handiko taldeak, esate baterako berri txarrak, doctor deseo, barricada, zea mays, sociedad alkoholika eta piperrak. Aurreko urtean, bi kontzertu antolatu genituen, ostiral eta larunbatean. Aurtengo apustua  eskaintza musikala , ahal  den  heinean, doakoa izatea denez, ostiraleko kontzertua kentzea erabaki dugu. Beraz, kontzertu pirata bakarra dago aurtengoan. 3 taldek parte hartuko dute bertan: BEBE, ZE ESATEK eta SORKUN&PATA.

Nabarmentzekoa da BEBE abeslariak duen garrantzia, badira lau urte maila handiko artista hau donostiara etorri ez dela. Oraingoan, ”Y.” disko berria promozionatzera etorriko zaigu. ZE ESATEK taldea ere, nahiz eta jaio berriak izan gaua girotzerako orduan arrakasta handia izaten ari den taldea da. Eta azkenik, SORKUN &PATA, lehenengoa aurkezpenik behar ez duen emakumea da baina oraingoan PATA lagunarekin hip hop erritmoan dantzan jarriko gaitu.

Azpimarratu nahi dugu ere, piratok parekidetasunaren alde dugun konpromezua eta  kontzertu honetan islatu nahi izan dugu, taula gainean emakumeak nagusituz.

Kontzertu honen sarrerak, interneten eta ohiko lekuetan jarriko dira salgai, 20 euroren truk. Lehenengo urtea da interneten eskuratu ahal izango direla eta horretarako BARRABARRA internet zerbitzua aukeratu dugu, hortaz, sarrerak on-line erosi ahal izateko datorren astetik aurrera WWW.IZANPIRATA.INFO eskuratu ahal izango dira.

Ohiko lekuetan erosiz gero, aurreko urtean martxan jarri genuen salmenta ereduarekin jarraituko dugu. Piratok ere krisi ekonomikoaz jabetuta erraztasunak eman nahi dizkiogu jendeari kontzertuko sarrera ordaindu ahal izateko. Doan  izateko aukera du helburu eredu honek. Horretarako 20 zozketa txartel banatuko dira sarrerarekin, norberak bere sarrera finantzatzeko aukera izango duelarik.

Musika egitaraua

LARUNBATA 14

Trinitate Plaza –  kontzertu Pirata

20:30 BEBE + ZE ESATEK + SORKUN&PATA

IGANDEA 15

Erromeria Urgull mendian

ASTELEHENA 16

Trinitate plaza- La flamenka gunea

TXIMELETA

ASTEARTEA 17

Trinitate plaza- La flamenka gunea

Musika lehiaketako 3 finalistak

ASTEAZKENA 18

Trinitate plaza- La flamenka gunea

NEW YORK SKA JAZZ ENSEMBLE + REVOLUTIONARY BROTHERS

OSTEGUNA 19

Trinitate plaza – La flamenka gunea

TRAKETS

OSTIRALA 20

Trinitate plaza – La flamenka gunea

TRIKIZIO

Hau izango da piraton aste nagusiko musika eskaintza, ikus dezakezuen bezala eskaintza zabala, anitza, euskalduna eta noski, freskagarria!

Bukatzeko, azkeneko berrikuntzaren berri eman nahi dizuegu. Aurten donostiako piratak abordaia, programa ofizialearen barnean sartuko dute. Horrek ez du esan nahi, piratok ados gaudenik egun udaletxeak duen jai ereduarekin. Normalizazioaren bidean, pausu natural bat dela uste dugu. Donostiako piratak eragile bat bilakatu den heinean, udaletxean eragite marku berri bat lortu du.

PIRATEN ASTE NAGUSIKO

:: OINARRIAK ::


> Donostia eta inguruetako musika taldeei zuzendua (donostialdea, oarsoaldea eta buruntzaldea: pasaia, orereta, lezo, oiartzun, hernani, astigarraga, usurbil, lasarte-oria, andoain).

> Soilik maketak edo disko autoekoiztu bat (gehienez) argitaratu duten talde gazteek parte har dezakete. Hasiberriei dago zuzendua.

> Musika estilo bereizketarik ez da egingo, baina oreka bat bilatuko da hautaketari begira.

> Hizkuntzari dagokionez, euskaraz abesten duten taldeek lehentasuna izango dute. Hiru hautatuetatik gutxienez 2 euskaraz abesten dutenak izango dira. 

> Parte hartzeko talde bakoitzak gutxienez 3 abesti eta taldearen informazioa (biografia laburra, argazkia eta harremana) bidali beharko ditu Donostiako Piraten posta elektronikora: izanpirata@gmail.com
> Parte hartzeko epea: abuztuak 9 (astelehena).

> Epaimahaia musika adituek eta Donostiako gazte mugimenduko pertsonek osatuko dute.

:: SARIAK ::
> Hiru talde hautatuek abuztuaren 17an Donostiako Trinitate plazan kontzertua eskaintzeko aukera izango dute.

donostiakopiratak
Bozeramailea: 655 716 253 (Aratz) 

Komunikazioa: 665 711 355 (Maddi) / 627 684 276 (Iñaki)

izanpirata@gmail.com | www.izanpirata.info

myspace: myspace.com/izanpirata
twitter: twitter.com/izanpirata

facebook: facebook.com/pages/Donostia/Donostiako-piratak

flickr: flickr.com/photos/donostiakopiratak

